ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

 « ______»  «_______  »   2010 ԹՎԱԿԱՆ N ______
Հայաստանի Հանրապետության կառավարության 2003 թվականի հունիսի 13-ի N882-Ն որոշմանը համապատասխան` Հայաստանի Հանրապետության կառավարությունը ո ր ո շ ու մ է.    

1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը «Հայաստանի Հանրապետության Նախագահի աշխատակազմ» պետական կառավարչական հիմնարկի հաշվեկշռում գտնվող տրանսպորտային միջոցը` ՏՈՒ-134-A ԵԿ-65072 մակնիշի օդանավը (թողարկման տարեթիվը`1977 թվական, գործարանային համարը 49972) (այսուհետ` գույք) օտարել դասական աճուրդով:
2. Սահմանել.

1) գույքի Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2010 թվականի հունիսի 22-ի դրությամբ գնահատված արժեքը` 600168 հազ. դրամ,

2) աճուրդով օտարման ենթակա գույքի մեկնարկային գինը` 600168 հազ. դրամ:

3. Հայաստանի Հանրապետության կառավարությանն առընթեր պետական գույքի կառավարման վարչության պետին` 

1) աճուրդի անցկացման օրվանից առնվազն մեկ ամիս առաջ մամուլում կամ զանգվածային լրատվության այլ միջոցներով հրապարակել ընդհանուր տեղեկություններ գույքի, աճուրդի անցկացման պայմանների, ժամկետների, գույքի արժեքի որոշման հետ կապված վճարի մասին,

2) աճուրդը կազմակերպել և անցկացնել սույն որոշումը ուժի մեջ մտնելուց հետո երկամսյա ժամկետում,

3) աճուրդի հաղթողի (այսուհետ` գնորդ) կողմից առաջարկված գնի, ինչպես նաև գույքի արժեքի որոշման համար նախատեսված 420000 դրամի  (ներառյալ ավելացված արժեքի հարկը) վճարումից հետո մեկամսյա ժամկետում գնորդի հետ կնքել օտարման պայմանագիր դրանում նախատեսելով, որ գնորդը պարտավորվում է իր միջոցների հաշվին վճարել գույքի (օդանավի) պետական հաշվառման հետ կապված Հայաստանի Հանրապետության օրենսդրությամբ սահմանված գումարներն ու տուրքերը:   
4. Վճարումները կատարել արձանագրությունը ստորագրելու օրվանից տասնօրյա ժամկետում, Հայաստանի Հանրապետության արժույթով` գույքի վաճառքի գինն ուղղելով «Պետական սեփականություն համարվող հիմնական միջոցների (ֆոնդերի) օտարումից մուտքեր» գանձապետական հաշվին:

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Տ Ե Ղ Ե Կ Ա Ն Ք

«Հայաստանի Հանրապետության Նախագահի աշխատակազմ» պետական կառավարչական հիմնարկի հաշվեկշռում գտնվող ՏՈՒ-134-A ԵԿ-65072 մակնիշի օդանավը դասական աճուրդով օտարելու վերաբերյալ
ՀՀ Նախագահի աշխատակազմի գործերի կառավարիչ Հ. Մխիթարյանը 25.02.2010թ. Հ.ԳԿ-81 գրությամբ ՀՀ կառավարությանն առընթեր պետական գույքի կառավարման վարչություն է ներկայացրել «Հայաստանի Հանրապետության Նախագահի աշխատակազմ» պետական կառավարչական հիմնարկի հաշվեկշռում գտնվող տրանսպորտային միջոցի ՏՈՒ-134 ԵԿ-65072 մակնիշի օդանավի գնահատման համար անհրաժեշտ ելակետային տվյալների փաթեթը, խնդրելով կատարել գույքի գնահատում և կազմակերպել տրանսպորտային միջոցի /օդանավի/ աճուրդային օտարման գործընթացը: 
Սակայն ՀՀ կառավարության 15.05.2003թ. N588-Ա որոշման 3-րդ կետի ա/ ենթակետով ամրագրվել է` “Հայկական ավիաուղիներ” փակ բաժնետիրական ընկերության հետ կնքել օդանավի առուվաճառքի պայմանագիր ու ապահովել ընդունվող օդանավի ամրացումը «Հայաստանի Հանրապետության Նախագահի աշխատակազմ» պետական կառավարչական հիմնարկին, ինչպես նաև ՀՀ օդանավերի ռեգիստրում սեփականատիրոջ փոփոխության գրանցման հայտը ներկայացնելը:
Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2010 թվականի հունիսի 22-ի դրությամբ գույքի գնահատված արժեքը` 600168 հազ. դրամ: Գույքի գնահատման համեմատական և ծախսային մեթոդներով գնահատում իրականացնելու համար գնահատողի կողմից ուսումնասիրվել է ՏՈՒ-134 օդանավերի երկրորդային շուկան և որպես ելակետային են ընտրվել մասնագիտացված ընկերությունների ինտերնետային կայքերում (aviaport.ru, soyuzavia.ru, aviasts.ru, avia.co.ua) ներկայացված առաջարկների տվյալները։
ՀՀ-ում օդանավի գնահատում կատարվում է առաջին անգամ: Հաշվի առնելով գնահատման օբյեկտի առանձնահատկությունները գնահատման աշխատանքներում ընդգրկվել են ոլորտի հայտնի մասնագետներ և փորձագետներ`“Էյր Արմենիա” ՓԲԸ-ի տեխնիկական տնօրեն` Կամո Մարտիրոսյանը, “Արմավիա” ավիաընկերության առաջատար ինժեներ` Գագիկ Գրիգորյանը, “Էյր Արմենիա” ՓԲԸ-ի առաջատար ինժեներ` Հրանտ Սիմոնյանը: 
Գույքը աճուրդի է ներկայացվում առաջին անգամ։
Առաջարկվում է գույքը ներկայացնել օտարման դասական աճուրդով:

Աճուրդով օտարման ենթակա գույքի մեկնարկային գինը` 600168 հազ. դրամ, գնահատված արժեքի 100%-ի չափով:

Գույքն ունի 70 տոկոս և ավելի մաշվածություն:

Ց Ա Ն Կ 
ԻՐԱՎԱԿԱՆ ԱԿՏԵՐԻ, ՈՐՈՆՑ ՀԻՄԱՆ ՎՐԱ ԿԱՄ ՈՐՈՆՑԻՑ ՕԳՏՎԵԼՈՎ ՄՇԱԿՎԵԼ Է “ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԸ

1. “Պետական գույքի մասնավորեցման 2006-2007 թվականների ծրագրի մասին” Հայաստանի Հանրապետության օրենքը: 
2. “Պետական գույքի մասնավորեցման /սեփականաշնորհման/ մասին” Հայաստանի Հանրապետության օրենքը:
3. “Իրավական ակտերի մասին” Հայաստանի Հանրապետության 2002 թվականի ապրիլի 3-ի թիվ ՀՕ- 320 օրենքը: 
4. Հայաստանի Հանրապետության կառավարության 2003 թվականի հունիսի 13-ի N882 որոշումը:
Տ Ե Ղ Ե Կ Ա Ն Ք 
“ՊԵՏԱԿԱՆ ԳՈՒՅՔՆ ՕՏԱՐԵԼՈՒ  ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ 
ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
“Պետական գույքն օտարելու մասին” Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշություն չկա: 

Տ Ե Ղ Ե Կ Ա Ն Ք 

“ՊԵՏԱԿԱՆ ԳՈՒՅՔՆ ՕՏԱՐԵԼՈՒ  ՄԱՍԻՆ” ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՈՒՄ ԾԱԽՍԵՐԻ ԵՒ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ  ՎԵՐԱԲԵՐՅԱԼ

“Պետական գույքն օտարելու մասին” Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում նախատեսվում է եկամուտների ավելացում:

ò ² Ü  Î
“Պետական գույքն օտարելու մասին” Հայաստանի Հանրապետության  կառավարության որոշման նախագծի մշակման մարմինների

ՀՀ կառավարությանն առընթեր պետական գույքի կառավարման վարչության պետական գույքի կառավարման քաղաքականության մշակման բաժին
Ց Ա Ն Կ

Մարմինների, ում հետ համաձայնեցվել է “Պետական գույքն օտարելու մասին” 
Հայաստանի Հանրապետության  կառավարության որոշման նախագիծը

1. ՀՀ ֆինանսների նախարարություն
2. ՀՀ  Նախագահի աշխատակազմ
3. ՀՀ արդարադատության նախարարություն
Տ Ե Ղ Ե Կ Ա Ն Ք
“Պետական գույքն օտարելու մասին” ՀՀ կառավարության որոշման նախագծի վերաբերյալ շահագրգիռ մարմիններից ստացված առարկությունների և դիտողությունների վերաբերյալ 

	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացությունը

	ՀՀ ֆինանսների նախարարության 14.07.2010թ. N1/9.6-4775-10 գրություն 
	“Պետական գույքն օտարելու մասին” ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	

	ՀՀ Նախագահի աշխատակազմի ղեկավարի 13.07.2010թ. NՂ-1014 գրություն
	“Պետական գույքն օտարելու մասին” ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	

	ՀՀ արդարադատության նախարարության 22.07.2010թ. 
N 01/2352-10 գրություն
	“Պետական գույքն օտարելու մասին” ՀՀ կառավարության որոշման նախագծի վերաբերյալ առաջարկություններ չունի:
	


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՎԱՐՉԱՊԵՏ 

ՊԱՐՈՆ Տ. ՍԱՐԳՍՅԱՆԻՆ

Մեծարգո պարոն վարչապետ

Հիմք ընդունելով “Իրավական ակտերի մասին” օրենքը և Հայաստանի Հանրապետության կառավարության 2003 թվականի հունիսի 13-ի N882-Ն որոշումը` Հայաստանի Հանրապետության կառավարության քննարկմանն եմ ներկայացնում “Պետական գույքն օտարելու մասին” Հայաստանի Հանրապետության կառավարության որոշման նախագիծը:

Կից ներկայացնում եմ նաև “Իրավական ակտերի մասին“ ՀՀ օրենքի 28 հոդվածի պահանջներին համապատասխան տեղեկանքները և նախագծի վերաբերյալ պետական կառավարման շահագրգիռ մարմինների կարծիքների պատճենները:

Առդիր`   էջ:

Հարգանքով`

